
Bismillahirrahmanirrahim.
Assalamualaikum warahmatullahi wabarakatuh,
Salam Sejahtera dan Salam Malaysia MADANI.

SALUTASI

MUKADIMAH

1. Alhamdulillah, setinggi-tinggi kesyukuran kita panjatkan
ke hadrat Allah SWT kerana dengan limpah kurnia dan
izin-Nya, kita dapat bersama-sama hadir dalam Majlis
Peluncuran Penjenamaan TVET MARA di Institut
Kemahiran MARA Seberang Perai Utara pada hari

yang penuh bermakna ini.

2. Saya mengucapkan tahniah dan syabas kepada Majlis
Amanah Rakyat (MARA) khususnya kepada pihak
pengurusan IKM Seberang Perai Utara atas inisiatif
strategik menganjurkan majlis ini, yang bukan sahaja
mencerminkan komitmen berterusan MARA dalam
memperkasa pendidikan dan latihan teknikal, malah
membuktikan kesungguhan kita untuk memacu

transformasi TVET negara ke tahap yang lebih tinggi.



TVET: TONGGAK PEMBANGUNAN NEGARA MASA
HADAPAN

Hadirin yang saya hormati,

3. Dalam landskap pembangunan negara yang semakin
mencabar, TVET bukan Ilagi pilihan alternatif,

sebaliknya telah menjadi keperluan strategik nasional.

4. Dahulu mungkin ramai menganggap, TVET adalah
pilihan kedua. Dahulu TVET sering dilihat sebagai pilihan
terakhir, tapi kini semakin ramai terutama anak muda
yang percaya dengan laluan ini. Naratif dan persepsi ini
telah pun berubah di mana kini pendidikan TVET telah
diangkat sebagai agenda Utama Negara dalam usaha
kerajaan dalam melahirkan tenaga kerja berkualiti dan

berdaya saing.

S5. Negara memerlukan tenaga kerja mahir yang bukan
sahaja cekap dari sudut teknikal, tetapi juga berfikiran
kritis, beretika, berdaya saing dan mampu
menyesuaikan diri dengan perubahan teknologi yang

pantas.

6. Kita sedang berdepan dengan cabaran global seperti
Revolusi Industri 4.0, automasi, kecerdasan buatan,

peralihan tenaga serta ekonomi digital.



10.

Selain itu juga, bidang kecerdasan buatan (Al) telah
menjadi salah satu inovasi teknologi yang paling ketara
pada abad ke-21. Teknologi ini tidak hanya
mempengaruhi pelbagai sektor industri, tetapi juga
berpotensi besar untuk mengubah dan memperbaiki

sistem pendidikan di negara di seluruh dunia.

Semua ini menuntut modal insan berkemahiran tinggi,
dan di sinilan TVET memainkan peranan yang amat
signifikan sebagai enjin utama pertumbuhan ekonomi

dan kesejahteraan rakyat.

Selaras dengan aspirasi Malaysia MADANI, TVET
menjadi wahana penting dalam membina masyarakat
yang seimbang dari segi daya cipta, kemampanan

ekonomi, keadilan sosial dan kesejahteraan hidup.

Penubuhan Suruhanjaya Pendidikan dan Latihan
Teknikal dan Vokasional (TVET) negara juga telah
mendapat mandat bagi memperkukuh kawal selia
institusi, selain menyelaras dan memantau strategi ke
arah mewujudkan ekosistem TVET vyang Ilebih
sistematik, berfokus dan responsif yang kini berjumlah
1,368 keseluruhan ILKA/ILKS di seluruh Malaysia.



PERANAN MARA SEBAGAI PEMACU TVET BUMIPUTERA

Saudara dan saudari sekalian,

11.

12.

13.

Sejak penubuhannya, MARA telah memainkan
peranan besar dalam memperkasa mobiliti sosial
Bumiputera, khususnya melalui pendidikan dan latihan
kemahiran. Rangkaian institusi TVET MARA seperti IKM,
KKTM dan MJII telah melahirkan ribuan graduan yang
kini menjadi tenaga mahir industri, usahawan teknikal

dan pemimpin komuniti.

Dengan 270 institusi TVET daripada dibawah MARA,
KKDW merupakan Kementerian yang terbesar dengan
280 institusi dibawahnya menawarkan program TVET
bersama sama 11 Kementerian yang lain yang

menghasilkan modal insan dan tenaga kerja negara.

TVET di bawah MARA mesti terus melangkah ke
hadapan, bukan sekadar menyediakan latihan
kemahiran asas, tetapi membina bakat teknikal
berteknologi tinggi, selari dengan keperluan industri
semasa dan masa hadapan. Graduan TVET MARA perlu

dilengkapi dengan kemahiran teknikal, keusahawanan,



inovasi serta nilai profesionalisme agar mampu bersaing

di peringkat nasional dan global.

PENJENAMAAN TVET MARA: TRANSFORMASI PERSEPSI
DAN KUALITI

Hadirin yang dihormati,

14. Peluncuran penjenamaan TVETMARA pada hari ini
membawa mesej yang jelas dan tegas — bahawa
TVETMARA sedang melalui satu transformasi

menyeluruh dari segi imej, kualiti, hala tuju dan impak.

15. Penjenamaan ini bukan sekadar perubahan visual atau

slogan, tetapi merupakan:

e Komitmen MARA untuk melahirkan graduan
berkualiti tinggi;

e Usaha menyatukan identiti dan standard
TVETMARA,;

e Langkah strategik meningkatkan keyakinan

masyarakat dan industri terhadap TVET

16. Penjenamaan ini akan melibatkan 25 pusat institusi
TVET yang merangkumi 14 buah Institut Kemahiran
MARA (IKM), 10 buah Kolej Kemahiran Tinggi MARA



17.

(KKTM) dan sebuah MARA-Japan Industrial Institute
(MJII), yang disatukan di bawah satu jenama unggul iaitu
TVETMARA.

Saya yakin penjenamaan ini akan mengangkat martabat
TVETMARA sebagai laluan kerjaya profesional sekali
gus mengubah persepsi bahawa kejayaan tidak hanya

diukur melalui laluan akademik semata-mata.

PERANAN KKDW DALAM MEMPERKASA TVET DAN
PEMBANGUNAN WILAYAH

Saudara dan saudari sekalian,

18.

19.

Sebagai Menteri Kemajuan Desa dan Wilayah, saya
ingin  menegaskan bahawa TVET merupakan
instrumen utama KKDW dalam memastikan
pembangunan yang inklusif dan seimbang antara bandar

dan luar bandar.

Melalui MARA di bawah KKDW:

e TVET menjadi pemangkin peluang pekerjaan
belia desa;
e Kemahiran teknikal membuka ruang

keusahawanan tempatan;



20.

21.

e Tenaga mahir tempatan dapat menyumbang

kepada ekonomi negara.

KKDW melihat TVETMARA sebagai platform strategik

untuk:

e Mengurangkan jurang kemahiran antara
wilayah;

e Meningkatkan pendapatan isi rumah luar
bandar;

o Membina ekosistem ekonomi desa berasaskan

kemahiran dan teknologi

Dalam konteks ini, IKM Seberang Perai Utara berpotensi
besar untuk menjadi hab TVET wilayah utara dalam
bidang elektrik dan tenaga yang akan menyumbang
kepada pembangunan industri, perusahaan kecil dan

sederhana serta rantaian nilai ekonomi setempat

IKM SEBERANG PERAI UTARA SEBAGAI MODEL TVET

Hadirin yang saya kasihi,

22.

Saya melihat IKM Seberang Perai Utara mempunyai
kekuatan tersendiri untuk menjadi model institusi

TVETMARA vyang progresif. Dengan kerjasama erat



23.

24.

bersama industri, latar belakang dan pengalaman
tenaga pengajar serta pelajar yang berpotensi, institusi

ini boleh berkembang sebagai:

e Pusat latihan TVET yang melahirkan pakar industri
yang memberi tumpuan kepada bidang elektrik,
tenaga boleh diperbaharui serta teknologi
tenaga moden;

e Hab inovasi dan teknologi yang memacu daya
cipta dan kreativiti;

e Inkubator usahawan teknikal muda dengan
melahirkan lebih ramai teknousahawan

Bumiputera.

Inisiatif penjenamaan TVETMARA yang dilancarkan hari
ini wajar diterjemahkan dalam bentuk tindakan nyata,
kurikulum relevan dan kolaborasi strategik yang

memberi manfaat langsung kepada pelajar dan industri.

Seiring dengan penjenamaan TVETMARA ini juga, IKM
Seberang Perai Utara akan melaksanakan Pelan
Transformasi kearah National Electrical Energy
Specialist Academy (NEST).



25.

26.

27.

Bagi memastikan aspirasi penubuhan National
Electrical Energy Specialist Academy (NEST) dapat
direalisasikan secara berfasa, tersusun dan mampan,
MARA melalui IKM Seberang Perai Utara telah
merangka satu Kerangka Pelan Transformasi
Strategik NEST bagi tempoh 2025 hingga 2035.

Pelaksanaan kerangka NEST ini dijajarkan dalam dua
fasa pembangunan utama. Fasa pertama
memfokuskan kepada Pembangunan Komuniti dan
Industri, manakala fasa kedua memberi tumpuan
kepada Pembangunan Nasional. Keseluruhan
pelaksanaan ini digerakkan melalui empat bidang
fokus utama, disokong oleh lima strategi teras,
merangkumi 29 inisiatif strategik serta dipacu oleh

lapan pemangkin utama.

Selari dengan pelaksanaan National Energy Transition
Roadmap (NETR), Corporate Renewable Energy Supply
Scheme (CRESS) dan pelbagai inisiatif tenaga hijau
negara, NEST bakal berperanan penting dalam
melahirkan tenaga pakar elektrik dan tenaga yang
mampu menyokong pembangunan industri tenaga

negara yang sedang berkembang pesat.



28.

Di samping itu juga kerangka ini menjadi panduan
holistik dalam memperkasa pendidikan bidang tenaga
elektrik dan tenaga Dboleh diperbaharui serta
pembangunan teknousahawan teknikal di bawah
payung TVETMARA.

HARAPAN KEPADA PELAJAR, PENDIDIK DAN INDUSTRI

Saudara dan saudari sekalian,

29.

30.

31.

Kepada para pelajar TVETMARA, rebutlah peluang ini
sebaiknya. Jadilah generasi tenaga mahir yang bukan
sahaja cekap bekerja, tetapi mampu mencipta nilai,

peluang dan pekerjaan untuk orang lain.

Kepada para pendidik dan pengurusan institusi, peranan
tuan-tuan dan puan-puan amat besar dalam membentuk
masa depan anak bangsa. Teruskan usaha
meningkatkan kualiti latihan dan membimbing pelajar

dengan penuh dedikasi.

Kepada rakan industri, saya menyeru agar kerjasama
strategik dengan TVETMARA terus diperkukuh demi
melahirkan tenaga kerja yang benar-benar memenunhi

keperluan pasaran.



PENUTUP DAN PERASMIAN

Hadirin yang dihormati,

32. Akhir kata, besar harapan saya untuk melihat
TVETMARA bukan sahaja berfungsi sebagai institusi
pembelajaran TVET semata-mata, malah ia juga
menjadi institusi yang melahirkan modal insan yang
unggul , sahsiah yang baik serta berkemahiran dalam

pelbagai bidang yang diperlukan oleh negara.

33. Sesungguhnya, penjenamaan TVET MARA ini
merupakan satu langkah berani dan tepat pada
masanya. la mencerminkan kesungguhan Kkerajaan,
MARA dan KKDW dalam menjadikan TVET sebagai

pemacu utama pembangunan negara.

34. Dengan lafaz Bismillahirrahmanirrahim, saya dengan
sukacitanya merasmikan Majlis Peluncuran
Penjenamaan TVETMARA.

Sekian,
Wabillahi taufik walhidayah,

wassalamualaikum warahmatullahi wabarakatuh.



